
Louis Blanc eta tailer nazionalak (1848) 
 
 
Tailer sozialak, nire proposamenean ulertzen ziren bezala, bakoitzak, lanbide 
bereko langileak bildu behar zituen. Tailer nazionalak, Mariek antolatu zituen 
moduan, inolako erarik gabe pilatuta zeuden lanbide guztietako langileak 
hiltzen zituen eta horiek, ikus zer-nolako zentzugabekeria, Ian berbera egin 
hehar zuten. 
 
Tailer sozialetan, nik proposatu nuenaren arabera, langileek Estatuaren 
laguntza komanditarioz Ian egin behar zuten, baina euren kontura, denen 
onura lortzeko asmoz, hau da, interesak berak ematen duen grinaz eta 
elkartearen boterearekin eta kideen espirituaren duintasunarekin batera. 
 
Tailer nazionaletan, Mariek antolatu zituen moduan, Estatuak enpresario 
mnailan bakarrik parte hartu zuen, eta langileak soldatapeko hutsak baino ez 
ziren. Bestalde, azken batean, eginkizun hori antzua, barregarria zenez, 
zeinetan ziur asko langile gehienak alferrikakoak sentitzen ziren, Estatuaren 
ekintza finantza-zarrastelkeria bilakatu zen: ordainketa nagikeriari emandako 
saria baino ez zen; soldata limosna mozorrotua. 
 
Tailer sozialak, nik proposatu nuenaren arabera, langile familiek osatzen 
zituzten, beraien artean elkartasun sendoz lotuta, saiatuak eta, ondorioz, 
emankorrak izan nahi zuten familiek. 
 
Tailer nazionalek, Mariek antolatu zituen moduan, langileen metaketa 
zalapartatsuak baino ez ziren, eta nahikoa zuten jaten ematearekin, ez 
baitzituen jakin erabiltzen, eta erakunde militar bati lotuta baino ez ziren 
aritu, buruzagiei honako izen berezi eta harrigarri hau emanez: brigadak!  
 

Louis Blanc, 18481 

                                                 
1 [Testu honen iturria: ZZEE (1998): Historia testu bidez , Arabako Foru Aldundia - EHU, Gasteiz. Itzulpenaren arduradun den 
Mikel Aizpururen baimenaz]. 


